
ALISHER NAVOIYNING 
“HAYRAT UL-ABROR” ASARI 

ORQALI BOSHLANG‘ICH 
SINF O‘QUVCHILARIDA 

MA’NAVIY FAZILATLARNI 
SHAKLLANTIRISH

Karamatova Dilfuza Sadinovna
Nizomiy nomidagi O‘zbekiston milliy pedagogika universiteti

“Boshlang‘ich ta’lim pedagogikasi” kafedrasi dotsenti v.b.

Mahmudova Niginabonu Mizrof qizi
Nizomiy nomidagi O‘zbekiston milliy pedagogika universiteti talabasi

Annotatsiya: Ushbu maqolada buyuk mutafakkir va shoir Alisher Navoiyning “Hayrat ul-abror” asari orqali boshlang‘ich 
sinf o‘quvchilarida ma’naviy fazilatlarni shakllantirish masalasi yoritilgan. Asarda halollik, adolat, sadoqat, mehr-oqibat, 
saxovat va qanoat kabi yuksak axloqiy qadriyatlar hikoya va maqollar orqali ifodalangan. Maqola boshlang‘ich ta’lim 
bosqichida bolalarga halollik, rostgo‘ylik, do‘stlik, saxovat va qanoat kabi fazilatlarni qanday tushuntirish va shakllantirish 
mumkinligi, shuningdek, bu fazilatlarni o‘quvchilarning kundalik hayotida mustahkamlash usullari haqida ma’lumot beradi.

Kalit so‘zlar: Alisher Navoiy, “Hayrat ul-abror”, ma’naviy tarbiya, halollik, sadoqat, saxovat, qanoat, karam, do‘stlik, 
axloqiy fazilatlar.
Abstract: This article examines the formation of moral and spiritual qualities in primary school students through the 
work “Hayrat ul-abror” by the great thinker and poet Alisher Navoi. The work reflects high ethical values such as honesty, 
justice, loyalty, compassion, generosity, and contentment through stories and aphorisms. The article discusses methods 
of explaining and developing qualities such as honesty, truthfulness, friendship, generosity, and contentment in primary 
education, as well as ways to reinforce these values in students’ daily lives.

Key words: Alisher Navoi, “Hayrat ul-abror,” moral education, honesty, loyalty, generosity, contentment, kindness, friend-
ship, ethical values.
Аннотация: В данной статье рассматривается формирование духовно-нравственных качеств у учащихся 
начальных классов на основе произведения великого мыслителя и поэта Алишер Навои “Хайрат ул-аброр”. В 
произведении через рассказы и изречения раскрываются такие высокие нравственные ценности, как честность, 
справедливость, верность, милосердие, щедрость и довольство. В статье анализируются методы объяснения 
и формирования у детей таких качеств, как честность, правдивость, дружба, щедрость и удовлетворённость, а 
также способы их закрепления в повседневной жизни учащихся.

Ключевые слова: Алишер Навои, “Хайрат ул-аброр”, духовное воспитание, честность, верность, щедрость, 
довольство, доброта, дружба, нравственные качества.

KIRISH
Buyuk mutafakkir va shoir Alisher Navoiy o‘zining boy adabiy merosi orqali xalqimiz ma’naviy hayotida 

muhim o‘rin egallaydi. Uning “Hayrat ul-abror “ asari insoniy fazilatlar, axloqiy qadriyatlar va komil inson g‘oyala-
rini targ‘ib etuvchi muhim manbalardan biridir. Ushbu asarda halollik, adolat, mehr-oqibat, saxovat, sabr-toqat 
kabi yuksak ma’naviy fazilatlar badiiy obrazlar va hikoyatlar orqali ifodalangan. 

Boshlang‘ich ta’lim bosqichi o‘quvchilarning shaxsiyati shakllanishida muhim davr hisoblanadi. Aynan shu 
bosqichda ularda odob-axloq, yaxshi xulq-atvor va ijobiy fazilatlarni shakllantirish zarur. Shu sababli ta’lim 
jarayonida milliy adabiyot namunalaridan foydalanish o‘quvchilarning ma’naviy dunyosini boyitishga xizmat 
qiladi. Bu jarayonda Hayrat ul-abror asaridan foydalanish o‘quvchilarda halollik, adolat, mehr-oqibat kabi fazi-
latlarni rivojlantirishda samarali vosita bo‘lib xizmat qiladi. 

Alisher Navoiy “Xamsa”sidagi birinchi doston “Hayrat ul-abror” (“Yaxshi kishilarning hayratlanishi”) 1483-
yilda yaratilgan edi. Doston 3988 baytdan iborat boʻlib, 63 bob, 20 maqolat va 20 hikoyatdan tashkil topgan. 
Shundan kirish (muqaddima) 21 bobni oʻz ichiga oladi. 

“Hayrat ul-abror” falsafıy-didaktik doston. Unda adibning olam va odamga qarashidagi o‘ziga xosliklar 
falsafıy-axloqiy ruhdagi hikoya, qissa va mulohazalar orqali ifodalanadi. 

Asarning birinchi maqolati iymon haqidadir. Ushbu misralar orqali asar boshlanadi: “Kimki bu jahonga 
inson bo‘lib kelgan ekan, uning asosiy nishoni – belgisi iymondir”. 

Darhaqiqat, haqiqiy inson ekanligini ko‘rsatadigan eng muhim belgi – bu iymon, ya’ni halollik, to‘g‘rilik, 
poklik va yaxshilikka intilishdir. Iymonli inson har doim adolatli bo‘ladi, boshqalarga zarar yetkazmaydi, yolg‘on 
gapirmaydi va yaxshi ishlar qilishga harakat qiladi. Demak, insonning qadr-qimmati nafaqat bilimida yoki 
boyligida, balki uning ma’naviy pokligi va axloqiy fazilatlarida namoyon bo‘ladi. 

Ilgari surilgan fikrlar, ayniqsa, boshlang‘ich sinf o‘quvchilari tarbiyasida ham muhim ahamiyatga ega. 
Chunki aynan shu davrda bolalarda yaxshi va yomonni farqlash, to‘g‘ri xulq-atvorni shakllantirish jarayoni bosh-
lanadi. Agar bolalarda dastlab halollik, rostgo‘ylik, mehribonlik va odob kabi fazilatlar shakllansa, ular kelajakda 
jamiyatga foydali, ma’naviy yetuk inson bo‘lib yetishadi. Shu sababli boshlang‘ich ta’lim jarayonida halollik va 
rostgo‘ylik fazilatlarini birinchi bo‘lib shakllantirish zarur deb hisoblash mumkin. Chunki halol va rostgo‘y bola 
boshqa barcha yaxshi fazilatlarni ham oson o‘zlashtiradi. Barcha yomon illatlarning asosi ham bu yolg‘onchilik 
bo‘lib hisoblanadi. Bunga isbot sifatida asarda keltirilga “Sher bilan durroj” hikoyasini olishimiz mumkin.

Hikoyada bir yirtqich sher va durroj (kaptar turidagi qush) o‘rtasidagi munosabat tasvirlangan. Sher farzan-
dini doimo himoya qiladi va xavotirda bo‘ladi. Durrroj esa boshida sherdan qo‘rqadi, lekin keyin sher bilan 
do‘stlashadi. Ular bir-biriga sadoqat va yordam ko‘rsatishni va’dalashadi. Hikoyada durrojning yolg‘onligi ham 
keltiriladi: hatto rost gapirganda ham uni yolg‘on deb qabul qiladi. Natijada, durrojning hayoti xavf ostida qoladi. 

TADQIQOT METODOLOGIYASI
Ushbu hikoyadan o‘rganish mumkinki, hayotda eng muhim fazilatlardan biri rostgo‘ylik va sadoqatdir. Sher 

va durroj o‘rtasidagi munosabatlar orqali biz shuni ko‘ramizki, do‘stlik va yordam ko‘rsatish faqat rostgo‘y va 
sadoqatli bo‘lgan kishilarda rivojlanadi. Agar yolg‘on gapirsa yoki sodiqlikni buzsa, u nafaqat o‘zi, balki bosh-
qalar uchun ham xavf tug‘diradi. 

1-rasm: O‘quvchilarda shakllanadigan ma’naviy fazilatlar

Boshlang‘ich sinf o‘quvchilari uchun bu hikoya juda foydalidir, chunki ular hali o‘zlarida axloqiy fazilatlarni 
shakllantirish bosqichida bo‘ladi. Hikoyadan ular halollik, sadoqat, mehr-oqibat va himoyachilik kabi fazilat
larning muhimligini o‘rganadi. Shu bilan birga, yolg‘onning zararini ko‘rib, har doim rostgapirishga va to‘g‘ri 
xulq-atvorni tanlashga o‘rganadilar. 

“Hayrat ul-abror” ning beshinchi maqolati karam, oliyjanoblik, saxovat haqidadir. Ushbu maqolatda “Hotami 
toy” haqida hikoya berilgan. Hikoyada Hotami Toy mehmondo‘st va saxovatli inson bo‘lib, barcha odamlarni 
ziyofatga chaqiradi. Shu bilan birga, ko‘p mashaqqat chekayotgan, lekin yordamga muhtoj odamlarni ham 
e’tibordan chetda qoldirmaydi. Bu voqea orqali saxovat, oliyjanoblik va mehr-muruvvat faqat boylikni ko‘rsatish 
emas, balki boshqalarga samimiy yordam ko‘rsatish ekanligi ko‘rsatiladi. 

Ushbu parcha orqali biz shuni o‘rganamizki, saxovat va olijanoblik inson qalbining eng ulug‘ fazilatlari-
dandir. Saxovat qiluvchi inson nafaqat boyligini boshqalar bilan bo‘lishadi, balki ularning dardiga ham e’tibor 
beradi, muhtojlarga yordam qo‘lini cho‘zadi va adolatli bo‘ladi. 

Boshlang‘ich sinf o‘quvchilari uchun bu hikoya juda muhim pedagogik ahamiyatga ega. Hikoya orqali 
o‘quvchilar saxovat qilganda har narsani o‘ylab, aqlli qaror qilish kerakligini, boshqalarga yordam berish va 
ularga mehribon bo‘lish lozimligini, o‘z boyligini faqat ko‘rsatish uchun emas, balki boshqalarga foyda berish 
uchun ishlatish kerakligini o‘rganadilar. 

2-rasm: Ikki do‘st hikoyasining tushuntirish metodikasi

o‘zini tuta bilish, bola tarbiyasi va boshqalar to‘g‘risida o‘z mulohazalarini bildiradi. Odob, tavozeni alqaydi, 
o‘zini tuta bilmaslik, o‘rinsiz kulgi kabi salbiy xislatlarni qattiq qoralaydi. Inson munosabatlarda har bir kishining 
ahvoliga yarasha muomala qilishi, kattalarga xizmat, kichiklarga shafqat etishi lozim deb uqtirgan shoir: 

“Har kishining tavrig‘a loyiq kerak, 
Surati holig‘a muvofiq kerak. 
Kimki ulug‘roq anga xizmat kerak, 
Ulki kichikroq, anga shafqat kerak”, –

deb ta’lim beradi.
Asarning yettinchi maqolati qanoat haqida. Bu maqolatda “Ikki do‘st” hikoyasi keltirilgan. Ushbu hikoyada 

Fors mamlakatidan ikki do‘st Chin sari yurishga qaror qiladi. Ularning biri qanoatli, ikkinchisi esa ta’magir, 
doimo ko‘proq boylikni xohlovchi kishi. Yo‘lda ular yarmisi yerda, yarmisi havoda bo‘lgan katta toshni ko‘radilar. 
Toshning ustida yozuv bo‘ladi: “Agar mehnat qilib alam tortmasang, bu boylikni ko‘rasan; lekin sabr va qanoat 
baridan yaxshiroqdir.”

Qanoatsiz do‘st boylikni olish uchun toshni qazishga tushadi, ko‘p mehnat qiladi, lekin xafa bo‘ladi. 
Qanoatli do‘st esa tinch o‘tirib o‘ylaydi: “Mening qanoatim eng katta boyligim, mehnat qilish shart emas, Tangri 
bergisi bo‘lsa boylik chiqaveradi.” Shu qanoati bilan u shaharga birinchi bo‘lib kiradi va podsho qilib saylanadi. 
Qanoatsiz do‘sti esa mehnati evaziga hech narsaga ega bo‘lmay qoladi.

Hikoya oxirida Navoiy shuni ta’kidlaydi: ta’magarlik va xirsning oxiri og‘ir, qanoat va sabr esa eng katta 
boylikdir. 

TAHLIL VA NATIJALAR
Boshlang‘ich sinf o‘quvchilari uchun bu hikoya qanoat qilish, sabr-toqatli bo‘lish kabi ezgu fazilatlarni 

shakllantirishga xizmat qiladi. 
Tarbiya darslarida o‘quvchilarga “Hayrat ul-abror” hikoyalarini o‘qituvchi o‘qib tushuntirib, ularning axloqiy 

fazilatlarini shakllantirish mumkin. 

1.	 Savol-javob orqali tushuntirish
Hikoyadan keyin bolalarga savollar beriladi:

•	 “Sen qahramon o‘rnida bo‘lsang nima qilarding?”

•	 “Qanday fazilat eng muhim?”

Shu bilan bolalar fikrini bildiradi va hikoyadan o‘z xulosasini chiqaradi. 

2.	 Guruh bilan muhokama qilish
•	 Bolalar kichik guruhlarga bo‘linadi. 

•	 Har bir guruh hikoyadagi qahramon xatti-harakatini muhokama qiladi. 

•	 So‘ngra guruh fikrlari sinfga aytiladi. 

3.	 Rasm va tasvirlardan foydalanish
•	 Hikoya qahramonlari yoki voqealarini rasm orqali ko‘rsatish. 

•	 Bolalar rasmga qarab hikoyani eslab qoladi. 

4.	 Rol o‘ynash va sahnalashtirish
•	 Bolalar hikoya qahramonlari rolini o‘ynaydi. 

•	 Shu orqali axloqiy vaziyatni his qiladi va to‘g‘ri xulq-atvorni amalda o‘rganadi. 

XULOSA VA TAKLIFLAR
Xulosa qilib aytganda, “Hayrat ul-abror” asari boshlang‘ich sinf o‘quvchilari tarbiyasida juda muhim vosita 

hisoblanadi. Ushbu asardagi hikoyalar orqali bolalar nafaqat yuksak axloqiy qadriyatlar bilan tanishadi, balki 
ularni hayotga tatbiq etishni ham o‘rganadi. Masalan, “Sher bilan Durrroj” hikoyasida bolalar halollik, sadoqat 
va do‘stlikning ahamiyatini anglaydi, yolg‘onning esa hayotga qanday zarar yetkazishini ko‘radi. Rostgo‘y va 
sadoqatli inson atrofdagilarga yordam beradi, xavf-xatardan ularni himoya qiladi, shuning uchun bu fazilatlar 
hayotda juda muhim ekanini bilib oladi. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

